
UMUMIY QOIDALAR 

Kurs ishi talabalarning dastlabki ilmiy ishi hisoblanadi. Kurs ishlari 

talabalar mustaqil ishlarining bir shakli bo`lib, uni  muvaffaqiyatli bajarish 

uchun fan to’g’risida aniq tasavvurlarga ega bo’lishlari kerak. Talabalar kurs 

ishining ilmiy, nazariy, g’oyaviy darajasiga, shuningdek, uning yozilishi va 

rasmiylashtirish tartibiga e’tibor berishlari lozim.  

Ishni bajarish jarayonida talabalar kursga oid nazariy bilimlar, maxsus 

adabiyotlar, huquqiy-normativ aktlar, mavzuga  oid  yondashuvlardan xabardor 

ekanligini hamda tahlil qilish, umumlashtirish va xulosalar chiqarish 

ko’nikmalarini ko’rsatishadi.       

Kurs ishi maqsadlari: 

 Talabalarning “Korxona iqtisodiyoti” fani bo’yicha ma’ruza va amaliy 

mashgulotlari  jarayonida orttirgan nazariy bilimlari va amaliy 

ko’nikmalarini kengaytirish, chuqurlashtirish, mustahkamlash hamda 

tizimlashtirish. 

 Kurs ishiga oid muammolarni yechishda mustaqil ishlash hamda izlanish olib 

borish ko’nikmalarini rivojlantirish. 

 Talabaning nazariy va amaliy bilimlari hamda bu bilimlarni  dolzarb 

iqtisodiy muammolarni echishga tadbiq qila olish qobiliyati darijasini 

aniqlash. 

 Kurs ishini yozish natijasida talabalar ijodiy fikrlay boshlaydi. Bu esa ularga 

kelgusidagi bitiruv malakaviy isi va  ilmiy ishlarini yozishida katta yordam 

beradi. 

Kurs ishi vazifalari: 

 Tanlangan mavzuning dolzarbligi va ahamiyatini asoslash. 

 Tanlangan mavzuga oid nazariy ma’lumotlar, texnik-normativ 

hujjatlashtirish, statistik ma’lumotlar, ilmiy adabiyotlarni o’rganish. 

 Mavzuga oid muammoli vaziyatlarga o’z fikrini bildira olish. 

 Tanlangan mavzuni o’rganish va o’tkazilgan tahlillarga asosan xulosalar 

chiqarish hamda takliflarni shakllantirish. 

 Talab qilingan me’yorlarga asosan kurs ishini rasmiylashtirish.   

 

KURS ISHINING MAVZUSINI TANLASH VA UNI BAJARISH  MUDDATLARI 

 

Talaba kurs ishi mavzusini tanlashda dastlab shu fan bo’yicha professor-

o’qituvchining ma’ruzalarini diqqat bilan tinglab, hozirgi zamon iqtisodiyotiga 

oid adabiyotlarni hamda Prezident  asarlarini chuqur o’rganib chiqishi lozimdir. 

Kurs ishi mavzusini (1-ilova) talaba o’zi ixtiyoriy ravishda tanlaydi va 

quyidagi maqsadlarni o’z oldiga qo’yishi kerak: Tahlil qilinayotgan mavzusini 

katta qiziqish bilan o’rganishi, o’zining bilim darajasini kengaytirishi va uni 

kelajakda mamlakatimiz  iqtisodiy rivojlanishini ta’minlashi uchun amaliyotga 

tadbiq qila olish imkoniga ega bo’lishi muhim hisoblanadi.  

Kurs ishining rahbari sifatida kafedraning tajribali o’qituvchilari kafedra 

tomonidan tayinlanadi.   

Kurs ishini bajarishda mazkur qo’llanmada ko’rsatilgan adabiyotlar 

ro’yxati (5-ilova) bilan cheklanmasdan, ayrim masalalarni batafsil bayon qilish 

imkonini beradigan qo’shimcha adabiyotlardan ham foydalansa, maqsadga 

muvofiq bo’ladi. 

«Korxona iqtisodiyoti» fanidan kurs ishini tayyorlash va himoya qilish 

yo`nalishning o`quv rejasiga muvofiq 6-semestrida amalga oshirilishi ko`zda 

tutilgan.  Uni tayyorlashning asosiy  muddatlari quyidagicha: 

 Mavzu tanlash:  

 Adabiyotlarni ko’rib chiqish, reja tuzish ,ilmiy rahbar  bilan rejani tasdiqlash 

va ilmiy rahbar fikrlarini inobatga olib, matnning asosiy variantini 

tayyorlash:   

 Kurs ishini tayyorlab (kafedraning maxsus jurnalida ro’yxatga olinadi)  

 Ijobiy taqriz yozilgan kurs ishlari himoyaga qo’yiladi. Himoya quyidagi 

usullarda amalga oshirilishi mumkin: 

 ochiq himoya; 

 individual himoya; 

 kichik guruhda himoya. 

Muallif  ishning asosiy natijalari, xulosa va takliflari bildirilgan taqdimot 

asosida himoyani amalga oshiradi. Chiqish vaqti – 7 minut. Ishning 

samaradorligini  va  o’zlashtirish ko’rsatkichini oshirish maqsadida ko’rgazmali 

materiallardan foydalanilishi maqsadga muvofiq.   

 

KURS ISHINING TUZILMASI VA MAZMUNI 

 Kurs ishi matnini yozish talabadan katta mas’uliyat talab qiladi va ish 

vaqtning asosiy qismini egallaydi. Uni yozishda talaba o’zining bilimi va 

qobiliyatini namoyon qilishi kerak. Rejadagi savollar mantiqan bir-birlari bilan 

bog’langan bo’lishi, har bir keyingi savol o’zidan oldingi savolning mantiqan 

davomi bo’lib, bir butunni tashkil etishi kerak. 

Tanlangan mavzudan qat’iy nazar ishning tuzilmasi quyidagicha bo’lishi 

maqsadga muvofiq: 

 Titul varag’i (1-bet) (2-ilovada namuna keltirilgan) 

 Ilmiy rahbarning kurs ishiga taqriz blankasi (2-bet) (4-ilovaga qarang) 

 Mundarija (3-bet) ( 3-ilova) 

 Kirish (4-6 betlar) 

 1-bob. Mavzu yoki muammoni o’rganishning nazariy va uslubiy asoslari 

 1.1. birinchi bobning paragrafi 

 1.2. birinchi bobning paragrafi 

 1.3. birinchi bobning paragrafi 

 1.4. birinchi bobning paragrafi(agar zarur hisoblansa) 

 2-bob. O’rganilayotgan mavzu yoki muammoning tahlili, echimiga oid 

taklif va chora-tadbirlar 

 2.1. ikkinchi bobning paragrafi 

 2.2. ikkinchi bobning paragrafi 

 2.3. ikkinchi bobning paragrafi 

 Xulosa 

 Foydalanilgan adabiyotlar ro’yxati 

 Tayanch iboralar 

 Ilovalar(agar mavjud bo’lsa) 

 

Kurs ishining kirish qismida mavzuni o’rganish va rivojlantirshning 

asosiy tendenstiyalari ko’rib chiqiladi, joriy vaziyat tahlil qilinadi, mavzuning 

nazariy va amaliy ahamiyati asoslanadi,  asosiy maqsad va vazifalar 

shakllantiriladi. Bundan tashqari kurs ishining ob’ekti, predmeti, tuzilmasi, 

izlanish olib boriladigan soha tahlil qilinadi. Kirish qismining hajmi kurs ishi 

umumiy hajmining 10% dan oshmasligi kerak. 

Kurs ishining birinchi bobi  odatda, o’rganilayotgan mavzuning nazariy 

jabhalariga bag’ishlanadi va qolgan materialni yoritishning asosi bo’lib xizmat 

qiladi. O’rganilayotgan jarayonning tabiati, mazmuni va tarkibiy qismlari ko’rib 

chikiladi. 

 Ishni mavzuning ob’yekti va predmetini tavsiflashdan boshlash maqsadga 

muvofiq. Shundan so’ng kichik tarixiy sayohat uyushtirib,  mavzuning 

o’rganilganligini aytib o’tish, savollarni ko’rib chiqish va, albatta, o’z nuqtai 

nazarini yoritish lozim. Bu bobda adabiyotlarga tavsif beriladi, konstepstiya 

shakllantiriladi, o’rganilayotgan mavzu tahlili uslubi asoslanadi. Adabiyotlarga 

tavsif  berish jarayonida turli mualliflar fikrlarining o’xshash va farqli jihatlari 

tahlil qilinib, o’z nuqtai nazari asoslanishi kerak.  Uslubiy qism axborot 

yig’ish, uni tahlil qilish va qayta ishlash usullari tavsifini nazarda tutadi. Har bir 

bob yangi sahifadan boshlab yozilishi kerak, undagi paragraflar esa tugagan 

joyidan 2 qator tashlab keyingisini yozish tavsiya etiladi.   

 Kurs ishining ikkinchi bobida birinchi bobda yoritilgan nazariy va 

uslubiy asoslarga tayangan holda shu mavzu bilan chegaralangan sohadagi 

ishlarning joriy ahvoli tahlil qilinadi. Buning uchun amaldagi normativ aktlar, 

ilmiy-amaliy konferenstiyalar materiallari, ilmiy ishlar natijalari, statistik 

ma’lumotlar (ham davlat miqiyosidagi, ham yakka korxonalar miqiyosidagi) 

qo’llanilishi mumkin. Tahlillarga asos bo’lib hisoblanuvchi materiallar kerakli 

darajada to’liq va ishonarli bo’lishi kerak, qaysikim ularga asoslanib zahiralarni 

aniqlash va keyingi faoliyat davomida ishlatish mumkin bo’lsin. Bundan 

tashqari, talaba mavjud faktlarni sanab o’tish bilan cheklanmasdan, ularning 

afzallik va kamchiliklarini ham yoritishi kerak.    

 Tahlillar natijalariga asoslanib talaba  takliflarni shakllantiradi. Takliflarni 

shakllantirish o’rganilayotgan mavzuga oid kamchiliklar va imkoniyatlarning 

to’liq va asoslangan yoritilishini nazarda tutadi. 

Kurs ishining xulosasi – bu ish davomida topilgan ma’lumotlar 

sintezidir, ya’ni bunda olib borilgan izlanishlar natijasida qilingan  xulosalar 

mantiqiy ketma-ketlikda bayon qilinadi. Bundan tashqari asosiy xulosalar va 

izlanish natijalariga asoslanib takliflar bayon qilinadi. Xulosa hajmi kurs ishi 

hajmining  5-10%ini tashkil etishi kerak.  

 Foydalanilgan adabiyotlar ro’yxati kurs ishida o’z ifodasini topishi 

kerak. Foydalanilgan adabiyotlarni guruhlashning eng keng tarqalgan usuli – bu 

alifbo tartibida joylashtirishdir. Kitob va maqolalar muallif familiyasi yoki 

kitob, maqola nomi (agar muallifi ko’rsatilmagan bo’lsa) orqali alifbo tartibida 

joylashtiriladi. Shundan so’ng nashr etilgan joy va sana ko’rsatiladi. Agar jurnal 

materiali ko’rsatilsa, muallif familiyasi, ismi, otasining ismi, maqola nomi, 

jurnal nomi, nashr yili va soni ko’rsatilishi zurur. 

 Tayanch iboralar  foydalanilgan adabiyotlar ro’yxati berilgandan so’ng 

joylashtiriladi. Unda kurs ishida yoritilgan terminlar, iboralar keltiriladi.  

Ilovalarga jadvallar, sxemalar, grafiklar, diagrammalar, statistik 

ma’lumotlar, boshqaruv, huquqiy, iqtisodiy va moliyaviy xarakterdagi hujjatlar 

joylashtirilishi mumkin. Har bir ilova yangi sahifadan boshlanishi kerak. Har bir 

ilovada uning raqamini aks ettiradigan sarlavha bo’lishi kerak (Masalan: 1- 

ilova). Ilovalar jaylashtirilgan sahifalar betlanadi, ammo kurs ishi hajmiga 

kirmaydi.  

 Ilovalar kurs ishining ko’rgazmaliligini oshiradi, unda aks ettirilgan 

hodisalar tabiati va o’zaro bog’liqligini hamda ularning rivojlanish 

xususiyatlarini chuqurroq ochishga yordam beradi.  

  

KURS ISHINI RASMIYLASHTIRISH  

 

 Kurs ishining umumiy hajmi (ilovalarsiz) A4 formatidagi 40 betdan 44 

betgacha etib belgilangan. Kurs ishi hajmi tanlangan mavzu, ma’lumotlar bilan 

ta’minlanganlik va ishning texnik bajarilishi bosma tarzda  bo’ladi.  

  Matnni quyidagi qoidalarga amal qilib yozish (pechatlash) kerak: bet 

chegarasidan matngacha- chap tomondan 20 mm , o`ng tomondan 10 mm, 

yuqorigi va pastgi chegaralardan 20 mm. Sahifa raqami pastki o’ng burchakka  

yoziladi. Abzaslar 10 mm bo’lishi maqsadga muvofiqdir.  

 Kurs ishida qatorlar orasidagi interval 10 mm bo’lishi kerak. Qalin shrift 

faqatgina sarlavhalarda ishlatilishi mumkin. Kursiv shrift ishlatilishi mumkin 

emas. Kurs ishi lotin alifbosi harflarida yozish talab etiladi. 

Iqtiboslar to’g’ri rasmiylashtirilishi zarur, ya’ni muallif  nutqi qo’shtirnoq 

ichida berilishi va manbasi aniq ko’rsatilishi kerak.  

 

 

 

KURS ISHLARINI BAHOLASH TARTIBI 

Kurs ishini baholash mezoni talabalarda ilmiy izlanishga qiziqish uyg’otish, 

ularga to’g’ri ta’lim-tarbiya berishga xizmat qilishi zarur. 

Kurs ishlari sifat darjasiga qarab tabaqalangan holda baholangani maqsadga 

muvofiqdir. Reyting tizimi bo’yicha talabaning kurs ishini 5 ballik tizim asosida 

baholanadi.  

№ Belgilangan ball Baholash mezonlari 

1 “A’lo”- “5” baho Rejadagi savollarning mazmuni ijodiy yondoshilgan 

holda yoritilgan bo’lsa, foydalanilgan adabiyotlar va 

ma’lumotlarga snoskalar (ilovalar) berilib, 

adabiyotlar ro’yxatida ko’rsatilgan bo’lsa va ish 

bo’yicha berilagan savollarga aniq va to’liq javob 

berib, o’zining fikrini erkin bayon etsa bunday 

tayorlangan ishlarga «a’lo» baho qo’yish mumkin. 

2 “Yaxshi” 

“4”  baho 

Agar rejadagi 4-5 savolning 3-4 tasiga to’liq javob 

yozilgan bo’lib, bittasiga etarlicha javob berilmagan 

bo’lsa, himoyada talabaning javob berishiga qarab 

«yaxshi» baho qo’yish mumkin. 

3 “Qoniqarli” 

“3” baho 

Rejadagi 4-5 ta savolning bitta yoki ikkitasining 

mazmuni yoritilib, qolgan savollarga javob 

berilmagan bo’lsa, to’g’ri yozilgan javoblar ham 

darslik va kitoblardan ko’chirilgan, foydalanilgan 

adabiyotlar ro’yxati yo’q, ilovalar berilmagan va 

boshqa shu kabi kamchiliklar bo’lsa, ko’rsatilgan 

kamchiliklar himoyagacha bajarilsa, talabaning 

javobini hisobga olib bu kabi ishlarni «qoniqarli» 

baholash mumkin. Agarda talaba yuqoridagi 

kamchiliklarni yozma ravishda bartaraf etmasa, kurs 

ishi «qoniqarsiz» baholanadi. 

4 “Qoniqarsiz” 

 “2” baho 

Kurs ishida quyidagi kamchiliklarga yo’l qo’yilgan 

bo’lsa, u taqriz yozish davridayoq «qoniqarsiz» 

baholanadi: 

- reja noto’g’ri va umuman qoniqarsiz tuzilgan 

bo’lib, mavzuning mazmuniga mos tushmasa; 

- kurs ishi e’tiborsizlik bilan pala-parish bajarilsa; 

- javoblar asosan o’quv adabiyotlaridan 

ko’chirilgan bo’lsa; 

- foydalanilgan adabiyotlar ro’yxati bo’lmasa; 

- foydalanilgan adabiyotlarga va ma’lumotlarga 

ilovalar berilmagan bo’lsa; 

- rejadagi savollar mohiyati biri ikkinchisidan 

ajratilmagan holda berilsa: 

- kurs ishini talabaning o’zi xusni xati bilan 

bajarmagan bo’lsa. 

1-ilova 

 

“ KORXONA IQTISODIYOTI ” FANIDAN KURS ISHI MAVZULARI 

 

1. Iqtisodiy rivojlanishning yuqori surʼatlarini taʼminlash sharoitida 

korxonada mahsulot raqobatbardoshligini taʼminlash asoslari 

2. Korxonaning real investitsiyalarini boshqarish 

3. Korxonaning investitsion loyihasini baholash (korxona misolida) 

4. Korxonada narxni shakllantirish va narx siyosati 

5. Mahsulot sifatini boshqarish va korxonaning raqobat strategiyasi. 

6. Islohotlarni chuqurlashtirish sharoitida korxonada foydani shakllantirish 

va undan samarali foydalanish yoʼllari 

7. Iqtisodiyotni modernizatsiyalash sharoitida korxona ishlab chiqarish 

quvvatlaridan foydalanishni yaxshilash 

8. Islohotlarni chuqurlashtirish sharoitida korxonada aylanma mablagʼlardan 

samarali foydalanishning asosiy yoʼnalishlari 

9. Korxona raqobatbardoshligini oshirishda pul okimlarini boshkarish 

10. Korxonalarda mehnat resurslaridan foydalanishni yaxshilash yoʼllari 

11. Sanoat korxonalarida personalni samarali boshqarish 

12. Korxonada mehnatga haq toʼlashni tashkil etish va takomillashtirish 

13. Iqtisodiyotni modernizatsiyalash sharoitida korxonaning moliyaviy 

ahvolini yaxshilash yoʼllari va rivojlantirish tadbirlari 

14. Аsosiy vositalar amortizatsiyasi va korxonaning amortizatsiya siyosati 

15. Korxonaning asosiy ishlab chiqarish fondlaridan foydalanish 

samaradorligi 

16. Iqtisodiyotni modernizatsiyalash sharoitida sanoat korxonasi 

rentabelligini oshirishning asosiy omillari 

17. Korxonani modernizatsiyalashda lizingning oʼrni. 

18. Xorij investitsiyalari ishtirokidagi korxonalar faoliyati (korxona misolida) 

19. Korxonaning biznes-rejasi, uni tuzish metodikasi (korxona misolida). 

20. Korxonaning tijorat siri va iqtisodiy xavfsizligi  

21. Sanoat korxonasida ishlab chiqarish xarajatlarini kamaytirish 

imkoniyatlari va yoʼllari 

22. Investitsion loyihalarni baholash usullari 

23. Iqtisodiyotni modernizatsiyalash sharoitida korxona aylanma 

mablagʼlarini normalashtirish. 

24. Investitsiya jarayonini moliyalashtirish manbalari 

25. Korxonaning aylanma mablagʼlardan foydalanish samaradorligi 

koʼrsatkichlarini baholash 

26. Korxonaning kadrlar siyosati 

27. Korxonada ishlab chiqarish tannarxini pasaytirish manbalari va omillari 

28. Korxona investitsion faoliyati samaradorligini baholash va uni oshirish 

yoʼllari 

29. Foyda va rentabellik korxona faoliyati samaradorligi koʼrsatkichlari 

sifatida 

30. Korxona xodimlari va ular mehnatidan foydalanish samaradorligini 

oshirish yoʼllari 

31. Korxonada narxni shakllantirish xususiyatlari (korxona misolida). 

32. Ishlab chiqarishning iqtisodiy va ijtimoiy samaradorligini oshirish 

yoʼnalishlari  

33. Korxona daromadlari va ularning manbalari (korxona misolida) 

34. Korxonada mehnat unumdorligini oshirish yoʼllari (korxona misolida) 

35. Korxonaning asosiy vositalardan foydalanish samaradorligi 

koʼrsatkichlarini baholash 

36. Korxona foydasini shakllantirish manbalari va undan foydalanish 

yoʼnalishlari 

37. Korxona ishlab chiqarish korxonasining asosiy fondlari dinamikasi va 

tuzilishini tahlil qilish 

38. Korxonada mehnatga haq toʼlash shakllari va tizimlari (korxona misolida) 

39. Ishlab chiqarish tannarxi va uni pasaytirish yoʼllari (korxona misolida) 

40. Korxona xodimlarini moddiy ragʼbatlantirish va uni takomillashtirish 

yoʼllari 

41. Korxonaning narx strategiyalari 

42. Korxonalarda mahsulot sifatini oshirish yoʼllari 

43. Korxonaning moliyaviy holatini baholash 

44. Korxonada narxni shakllantirishning asosiy usullari 

45. Korxona raqobatbardoshligini baholash va uni oshirish yoʼllari 

46. Tashkilotning narx siyosati (korxona misolida) 

47. Ijara va lizing:ularning korxona faoliyati uchun ahamiyati 

48. Korxonaning aylanma mablagʼlari va ulardan foydalanishni yaxshilash 

yoʼllari 

49. Mahsulot raqobatbardoshligi va uni oshirish yoʼllari 

50. Korxonaning aylanma mablagʼlardan foydalanish samaradorligi 

koʼrsatkichlarini baholash 

51. Korxonaning kadrlar siyosati 

52. Korxonada ishlab chiqarish tannarxini pasaytirish manbalari va omillari 

53. Korxona investitsion faoliyati samaradorligini baholash va uni oshirish 

yoʼllari 

54. Iqtisodiyotni modernizatsiyalash sharoitida korxona ishlab chiqarish 

quvvatlaridan foydalanishni yaxshilash 

55. Islohotlarni chuqurlashtirish sharoitida korxonada aylanma mablagʼlardan 

samarali foydalanishning asosiy yoʼnalishlari 

56. Korxona raqobatbardoshligini oshirishda pul oqimlarini boshqarish 

57. Korxonalarda mehnat resurslaridan foydalanishni yaxshilash yoʼllari 

58. Sanoat korxonalarida personalni samarali boshqarish 

59. Mahsulot raqobatbardoshligi va uni oshirish yoʼllari 

60. Tashkilotning narx siyosati (korxona misolida) 

Buxoro – 2022 yil 

